
Tlaijililli tlen tlamachtiketl 

 

Ni tlajkuilolli titekiwis ta tlamachtiketl kema titlalis nopa tlajtlanililli 

tlen momachtitok se y wan ome tlen nopa amoxtli “Nijpewaltia 

nitlaixpowa wan nitlajkuilowa ika kuextekapan nonawatlajtol” 

tlen MEVyT-Indígena Bilingüe. Nopa tlen momachtijtok titlalis 

kema nopa momachtianij kitlamiltijkeyaj tlamachtilli ome tlen 

pan setilistli se wan nopa tlen timomachtijtok ome kema 

kitlamiltise tlamachtilli ome tlen nopa setilistli ome.  

 

Nochi tlajkuilolmej tlen ika tikitas tlan nopa nomachtianij kena 

kikuamachiliaj tlen tikijnextiliaj noneki inselti makinankilika tlen 

kintlajtlania. 
 

Moneki xijpowa nochi ni tlajkuilolli ijkino welis tikinpalewis 

momachtianij kemakichiwase nopa tlajkuilolli. 

 

Noneki timoyolilis: 

 

a) Kemaj ayikana tijtlalia tlajkuilolli 

 

o Monekij nimantsi xitlajtlani nopa Enlace Educativo, Técnico 

Docente o ne Coordinación de Zona, nopa tlen momachtijtok. 

o Nomeki xitlajtlachilli nopa tlen momachtijtok wan xijkita 

tlachkej kimelawa axwelis kichiwas nopa momachtiketl 

kimelawa axnesi kuali se tlaixkopinalli. 

ch) Kemaj tikintlalilis nopa tlen momachtijtok 

 

o Xikajaxitij tlajtlanilismej tlen momachtiketl kineneki pan 

amatl kampa moixnextia kenijkatsa momachtijtok. 

o Xijkipowilli momachtianij kenke moneki moixnextis tlen 

momachtitok pan amochtli wan nojkia xikilij ika nopa tlen welis 

inkiitase tlechkej tlamachtilli welis sampa inmachtisej ijkino kualli 

kikuamachilisej tlamachtilli. 

o Xijkinextilli momachtianij nopa tlen momachtijtok wan 

xijkinijlli welis mitstlajtlanise kampa axkana kikuamachiliyaj. 

o Xijkipalewij momachtianij matlapowakaj o ta xijpotik nopa 

tlajtlanilismej tlen momachtijtok ika chikawak toskatl. 

Xijpalewij kanij axkikuamachillia amo xijkilli tlen moneki tlanankilis. 

o Moneki kualli kikuamachillis momachtiketl tlachkej kichiwas 

tlen kitlajtlanilia tlajmomotskiltis, tlaajaxitis, tlajkuilos o tlawasanis. 

o Xikinmajmakaj momachtianij nopa tlen momachtijtok wan 

inijseselti ma tlanalkiltiaka. 

o Xikinyolmelawa makuali kichiwaka inijtlakuilol wan nokiaj 

makitekiwikaj tlajkuilolkuawitl wan welis kiixpowiltisej kampa 

mokuapoloaj. 

o Tlan tikitaj momachtianij achi momajmatiaj o mokuesoaj 

xijkinyolpacho wan xikijpalewi xijpojti tlajtlanilmej nopa tlen 

momachtijtok. 

 

e) Kemaj tlankia tlajtlanilismej tlen nopa tlen momachtijtok 

 

o Kemaj tlankeyaj tlajkuilowan momachtianij xijkitlatskamatilli 

itekimachiotl. 

o Kemaj tikijitas tlen kiijkuilokej nopa momachtianij ipan nopa 

tlen momachtijtok ximopalewis ika amatlayeyekolistli tlen kampa 

mitsiltis kenijkatsa moneki tlanankilistoskia mochtiketl. 

 

Tlan tijpowas wan tikuamachilis ni amatltlajkuilolli welis kualli 

tikinpalewis momachtianij kemaj tikijtlalilis nopa tlen 

momachtijtok. 

TLANKIJ TLAIJILILLI TLEN KENIJKATZA WELIS 

TIMOPALEWIS KEMAJ TITLALIS NOPA TLEN 

MOMACHTIJTOKEJ 


